
2020-2023 წლის ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია

დასაბუთება
საქართველოს სტატისტიკის ეროვნული სისტემის განვითარების სტრატეგიის (National Statistical Development System-NSDS) მთავარ ამოცანას წარმოადგენს, ქვეყანაში არსებული ოფიციალური სტატისტიკის შეგროვების, მართვის, გავრცელებისა და სარგებლობის მიზნით, ერთიანი და სრული ეროვნული სტატისტიკური სისტემის (National Statistical System -NSS) განვითარება. აღნიშნული სტრატეგია წარმოადგენს ეროვნული პოლიტიკის დოკუმენტს, რომელიც იქმნება ყველა დაინტერესებული მხარის აქტიური ჩართულობით და უნდა განსაზღვროს საქართველოს სტატისტიკური სისტემის (Georgian Statistical System - GSS) შესაძლებლობების გაძლიერების ჩარჩო.
[bookmark: _Hlk10110753]საქართველოს მთავრობის დადგენილებით შეიქმნა უწყებათაშორისი საბჭო, რომელიც კოორდინაციას გაუწევს 2019 წლის პირველ ოქტომბრამდე დასამტკიცებელი საქართველოს სტატისტიკის ეროვნული სისტემის განვითარების სტრატეგიის შემუშავების პროცესს. მონაცემთა მომხმარებელთა და მწარმოებელთა კონსულტაციისთვის პლატფორმის შექმნის მიზნით უწყებათაშორისი საბჭოს ქვეშ შეიქმნება სამუშაო ჯგუფები, სადაც განიხილება სექტორული სტატისტიკის, შესაძლებლობების გაძლიერების და საქართველოს სტატისტიკის სისტემის კოორდინაციის გაუმჯობესების საკითხები. აღნიშნული სამუშაო ჯგუფები განიხილავენ  საქართველოს სტატისტიკის ეროვნული სისტემის განვითარების სტრატეგიის სამუშაო ვერსიას (სამოქმედო გეგმის და სტრატეგიული მიმართულებების ჩათვლით) და წარმოადგენენ კომენტარებს ზემოაღნიშნული დოკუმენტების საბოლოო ვერსიის შესამუშავებლად.

სამუშაო ჯგუფების შემადგენლობა
წევრი ორგანიზაციები: საქართველოს სტატისტიკის ეროვნული სამსახური (საქსტატი), დარგობრივი სამინისტროები, საქართველოს ეროვნული ბანკი და მთავრობის ადმინისტრაცია. 
წევრები: საქსტატის დეპარტამენტის/განყოფილების უფროსები (ფასილიტატორი/ჯგუფის წამყვანი), დარგობრივი სამინისტროების და ეროვნული ბანკის საშუალო რგოლის მენეჯერები/ექსპერტები (ჯგუფის წევრი), რომლებიც უშუალოდ მუშაობენ რელევანტურ სტატისტიკურ საკითხებზე შესაბამის უწყებებში. 

პასუხისმგებლობა
ჯგუფის ფასილიტატორი/წამყვანი პასუხისმგებელია სამუშაო შეხვედრების დროს თემატური დისკუსიების მართვასა და ფასილიტაციაზე, პროექტის გუნდის წინაშე ანგარიშგებასა და ჯგუფური სამუშაოს კოორდინაციაზე. 
ჯგუფის წევრი პასუხისმგებელია სამუშაო შეხვედრებში და პრაქტიკულ სესიებზე განხორციელებულ რელევანტურ აქტივობებში აქტიურ ჩართულობაზე, ასევე, განსაზღვრულ ვადებში სტრატეგიის სამუშაო ვერსიისა და სამოქმედო გეგმის შესაბამისი კომენტარების მომზადებასა და პროექტის გუნდის თხოვნის საფუძველზე, სხვა აუცილებელი ინფორმაციის მიწოდებაზე.  

ხანგრძლივობა და სამუშაო ფორმატი
ჯგუფების სამუშაო მოიცავს შემდგომ პერიოდს - 15 ივლისი 2019 - 1 ოქტომბერი 2019. 
სამუშაო ჯგუფები მოწვეულნი იქნებიან მინიმუმ ორ შეხვედრაზე (სავარაუდოდ, 2019 წლის ივლისის ბოლოს და აგვისტოში). სამუშაო შეხვედრების მთავარ მიზანს წარმოადგენს - სტრატეგიის, სამოქმედო გეგმის და მონიტორინგისა და შეფასების (Monitoring and Evaluation – M&E) გეგმის სამუშაო ვერსიების განხილვა. პრაქტიკული სესიების დროს, ყველა ჯგუფი დამოუკიდებლად იმუშვებს სტრატეგიის სამუშაო ვერსიისა და სამოქმედო გეგმის შესაბამის ნაწილებზე.  ამის შემდეგ, პროექტის გუნდი შესაბამის ცვლილებებს ასახავს საბოლოო დოკუმენტებში. სამუშაო შეხვედრების გარდა, ჯგუფის წევრები, მთელი პროცესის განმავლობაში, აქტიურად ითანამშრომლებენ და პროექტის გუნდს გაუზიარებენ საკუთარ მოსაზრებებსა და კომენტარებს სტრატეგიის დოკუმენტთან დაკავშირებით. პროცესის ეფექტური წარმართვის მიზნით, მნიშნელოვანია, უწყებათაშორისი საბჭოს წევრებმა სამუშაო ჯგუფებში მონაწილეობისთვის დაასახელონ თანამშრომლები, რომლებიც შესაბამის უწყებებში უშუალოდ არიან ჩართულნი მონაცემების წარმოების  ან მათი გაანალიზების პროცესში და აქტიურ როლს შეასრულებენ სტრატეგიის შემუშავების პროცესშიც. დასახელებულ წარმომადგენლებს უნდა ჰქონდეთ მათი უწყების სტატისტიკური სფეროს სიღრმისეული ცოდნა. მნიშვნელოვანია, ყველა წარმომადგენლის მზაობა აქტიურად ჩაერთონ და გამოყონ შესაბამისი დრო საქართველოს სტატისტიკის ეროვნული სისტემის განვითარების სტრატეგიის მომზადებისა და დამტკიცების პროცესში.

სამუშაო ჯგუფების ამოცანები

· სამუშაო შეხვედრებში მონაწილეობა;
· საქართველოს სტატისტიკის ეროვნული სისტემის განვითარების სტრატეგიის მომზადების პროცესში წვლილის შეტანა;
· სამუშაო დოკუმენტების (სტრატეგიული მიზნები და ამოცანები, განფასებული სამოქმედო გეგმა, მონიტორინგის და შეფასების გეგმა) შემუშავებაში აქტიური ჩართულობა; 
· წინასწარ შეთანხმებულ ვადებში, უწყებათაშორისი საბჭოსა და პროექტის გუნდისთვის ინფორმაციის მიწოდება/ანგარიშგება;
· ფინანსური ექსპერტის  მუშაობის მხარდაჭერა საჭირო ინფორმაციის მიწოდებით და შეხვედრებში მონაწილეობის მიღების გზით. 

თემატური სამუშაო ჯგუფები
1. სამუშაო ჯგუფი სტატისტიკის წარმოების პროცესებისა და მონაცემთა ხარისხის საკითხებზე;  
2. სამუშაო ჯგუფი კომუნიკაციის, გავრცელებისა და კოორდინაციის საკითხებზე;
3. სამუშაო ჯგუფი შესაძლებლობების განვითარების საკითხებზე.

სამუშაო ჯგუფების შემადგენლობა
1. სამუშაო ჯგუფი სტატისტიკის წარმოების პროცესების და მონაცემთა ხარისხის საკითხებზე ( 21 წევრი)
აღნიშნული ჯგუფი იმუშავებს სამოქმედო გეგმის იმ ნაწილზე, რომელიც შეეხება  სტატისტიკის წარმოების და მონაცემთა ხარისხის საკითხებს. 
i. საქსტატი (7 სექტორული დეპარტამენტის წარმომადგენელი)
ii. საქართველოს შინაგან საქმეთა სამინისტრო (1 წარმომადგენელი)
iii. საქართველოს განათლების, მეცნიერების, კულტურისა და სპორტის სამინისტრო (1 წარმომადგენელი)
iv. იუსტიციის სამინისტრო (საჯარო რეესტრის ეროვნული სააგენტო, სახელმწიფო სერვისების განვითარების სააგენტო, 2 წარმომადგენელი) 
v. საქართველოს ფინანსთა სამინისტრო (1 ან 2 წარმომადგენელი)
vi. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (დაავადებათა კონტროლისა და საზოგადოებრივი ჯანმრთელობის ეროვნული ცენტრი, სოციალური მომსახურების სააგენტო, 2 ან 3 წარმომადგენელი)
vii. საქართველოს ეროვნული ბანკი (1 წარმომადგენელი)
viii. საქართველოს გარემოს დაცვისა და სოფლის მეურნეობის სამინისტრო (1 ან 2 წარმომადგენელი)
ix. საქართველოს ეკონომიკისა და მდგრადი განვითარების სამინისტრო (საქართველოს ტურიზმის ეროვნული ადმინისტრაცია, 1 წარმომადგენელი)
x. საქართველოს რეგიონული განვითარებისა და ინფრასტრუქტურის სამინისტრო (1 წარმომადგენელი)

2. სამუშაო ჯგუფი კომუნიკაციის, გავრცელებისა და კოორდინაციის საკითხებზე (9 წევრი)
აღნიშნული ჯგუფი იმუშავებს სტატისტიკის მომხმარებლებთან კომუნიკაციის, სტატისტიკის გავრცელების და უწყებათაშორისი კოორდინაციის საკითხებზე
i. საქსტატი (სტრატეგიული დაგეგმვის, კოორდინაციისა და კომუნიკაციის დეპარტამენტი (დეპარტამენტის უფროსი და საერთაშორისო და საზოგადოებასთან ურთიერთობების სამმართველოს ხელმძღვანელი), IT დეპარტამენტი, 3 წარმომადგენელი) 
ii. საქართველოს ეკონომიკისა და მდგრადი განვითარების სამინისტრო (1 წარმომადგენელი)
iii. საქართველოს რეგიონული განვითარებისა და ინფრასტრუქტურის სამინისტრო (1 წარმომადგენელი)
iv. საქართველოს განათლების, მეცნიერების, კულტურისა და სპორტის სამინისტრო (1 წარმომადგენელი)
v. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (1 ან 2 წარმომადგენელი)
vi. საქართველოს მთავრობის ადმინისტრაცია (1 წარმომადგენელი)
 

3. [bookmark: _GoBack]შესაძლებლობების განვითარების სამუშაო ჯგუფი (10 წევრი)
აღნიშნული ჯგუფი იმუშავებს სტატისტიკის სისტემის შესაძლებლობების განვითარების საკითხებზე, როგორიცაა მაგალითად ადამიანური რესურსების და საჭირო ინფრასტრუქტურის განვითარება 
i. საქსტატი (სტრატეგიული დაგეგმვის, კოორდინაციისა და კომუნიკაციის დეპარტამენტი (ადამიანური რესურსების მართვისა და საქმისწარმოების სამმართველოს ხელმძღვანელი), IT დეპარტამენტი (ინფრასტრუქტურის ადმინისტრირებისა და მხარდაჭერის სამმართველოს ხელმძღვანელი), 2 წარმომადგენელი)
ii. საქართველოს შინაგან საქმეთა სამინისტრო  (1 წარმომადგენელი)
iii. საქართველოს განათლების, მეცნიერების, კულტურისა და სპორტის სამინისტრო (1 წარმომადგენელი)
iv. საქართველოს იუსტიციის სამინისტრო (1 წარმომადგენელი)
v. საქართველოს ფინანსთა სამინისტრო (1 წარმომადგენელი)
vi. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო  (1 წარმომადგენელი)
vii. საქართველოს ეროვნული ბანკი (1 წარმომადგენელი)
viii. საქართველოს გარემოს დაცვისა და სოფლის მეურნეობის სამინისტრო (1 წარმომადგენელი)
ix. საქართველოს ეკონომიკისა და მდგრადი განვითარების სამინისტრო (1 წარმომადგენელი)
x. საქართველოს რეგიონული განვითარებისა და ინფრასტრუქტურის სამინისტრო (1 წარმომადგენელი)
ინიციატივა ხორციელდება გაეროს განვითარების პროგრამის (UNDP) და შვედეთის მთავრობის ხელშეწყობით.

